Шығарманың көркемдік-идеялық құндылығын талдаудың маңызы

Рамазанова Нұргүл Жакияновна
Дарынды ер балаларға арналған 
«Білім-инновация» лицей-интернатының 
қазақ тілі мен әдебиеті пәндері мұғалімі

            Мектепте әдебиет пәнін оқыту көркем туындыны оқыту, талдау, оқырмандық пікір қалыптастырумен айқындалады. Оқушыға көркем шығарманы оқыту, оның өзіндік ерекшелігі мен маңызын түсіндіру мұғалімнен аса шеберлікті талап етеді.  Туындыны жай ғана оқу бір басқа, сонымен қатар шығарманың түпкі мәнін түсініп, оның идеясын аша білу керек, тәрбиелік мәнін, өмірмен сабақтастығын зерделеу қажет. Талдау оқусыз жүзеге аспайды. Оқу баланың өз еңбегімен жүзеге асса, талдауды мұғалім ұйымдастырады, жобалайды, тиімді жағын ойластырады. Көркем мәтінді оқушы қалай оқып, қабылдайды, қандай ой туады, өз көзқарасын қалай жеткізеді – бұл оқушы мен мұғалімнің бірлескен еңбегінің жемісі болмақ. Сондай-ақ талдау жұмыстарын тиімді пайдалану оқушының шығарма оқуға деген қызығушылығын арттырады, әр түрлі жанрдағы туындыларды іздеп жүріп оқуға жол ашады. 
Оқушылар, әсіресе, олимпиадаға дайындалу барысында небір күрделі шығармаларды терең меңгеруі керек. Оны жүйелі талдауы керек. Көркем туындыны оқытып, сауатты талдауға қол жеткізу үшін автордың мақсат-мұратын, ойын білдіретін әрбір деталь, көркемдік тәсілді дәл танып, жазушы шеберлігін оқушыға дұрыс таныта білу керек. Ол үшін шығарманы талдауды мынадай жолдармен топтастыруға болады:
- шығарманың тақырыбы мен идеясын анықтау,
- образдар жүйесіне талдау,
- сюжеттік желісі мен композициялық құрылысына талдау,
- көркемдік ерекшеліктеріне талдау 
Осы төрт бағыт бойынша талдауға негізделген жұмыс түрлерін  «Күлтегін» жырын оқып, меңгеру  барысында төмендегі үлгілердегідей жасадық.
1-тапсырма.  Төмендегі кестені толтырыңыздар:

	Салыстыру

	
	
«Күлтегін» жыры
	
Қазақ батырлар жыры

	Тақырыбы
	
	

	Идеясы
	
	

	Кейіпкерлер жүйесі
	
	

	Көркемдік ерекшелігі
	
	

	Ерекшеліктері:

	
	

	Ұқсастықтары:

	



2- тапсырма.  «Күлтегін», «Тоныкөк» жырларынан алынған үзінділерге төменде берілген көркемдегіш құралдардың қайсысы сай келеді? Әдеби теориялық ұғымдар арқылы өз ойларыңызды дәлелдеп беріңіздер.
1. Әкем Қағанның әскері бөрідей бопты,
          Жаулары қойдай бопты.
2. Жұқаны бүктеу – оңай,
          Жіңішкені үзу оңай.
          Жұқа қалыңдаса,
          Оны тек алып  үзеді,
          Жіңішке жуандаса,
          Оны тек алып үзеді.
3.  Қаладағылар таулапты, өрлепті
           Таудағылар індепті, төмен түсіпті.
4. Бек ұлдарың құл болды
          Пәк қыздарың күң болды. 

А)  қайталау      Ә) теңеу  Б)  аллегория    В) нақыл сөз 

 3-тапсырма.  Төмендегі кестені толтырыңыздар:
 
	Композициялық
құрылысы
	«Күлтегін»  жыры
	Қазақ батырлар жыры (оқушылардың қалауы бойынша)

	Басталуы
	  
	

	Байланысуы 
	 
	

	Шиеленісуі.
	 
	

	Шарықтау шегі
	 
	

	Шешімі 
	 
	



4-тапсырма. «Күлтегін» жырында кездесетін  нақыл сөздерге ұқсас келетін қазақ мақалдарын жазыңыздар: 
	 «Күлтегін» жыры
	Қазақ мақал-мәтелдері

	Жұқаны бүктеу – оңай,  жіңішкені үзу – оңай.
	

	 Халқына –  бегі, бегіне – халқы сенген ел ұзақ жасайды.
	

	Күшке күш қосылса –  құп, елге ел қосылса – құт.
	

	Тату елге – тыныштық пен тоқшылық нəсіп.
	

	Қағанынан айырылған ел –  ғаріп, иесінен айырылған жер – ғаріп.
	



Қорыта айтқанда,  шығарманы тиімді талдау оқушыларға мәтінді меңгеруге, оны терең түсінуге көмектеседі. Олар туындының көркемдік құндылығына терең бойлап, автор тілі, кейіпкерлер тілі, жазушы стилі сияқты ұғымдарды игереді,  троп пен фигураның түрлерін еркін ажыратады.

